
Baccalauréat général et technologique
Langue et culture corses
Classe de premiére

Compréhension de I’écrit et expression écrite

(3¢ trimestre)

Niveau visé Durée de I’épreuve Baréme 20 points
LVB : A2-B1 1h 30 CE : 10 points
EE : 10 points

L’ensemble du sujet porte sur I’axe 6 du programme « Innovations scientifiques et
responsabilité».

Il s’organise en deux parties :

1- Compréhension de I’écrit

2- Expression écrite

DOCUMENTU

Telef-omu

« O ma chi croce quellu torna ! ». Quantu seremu a di cusi quand’ellu chjama qualchissia ? Ma
sopra tuttu quantu seremu a risponde quand’ellu sona stu telefonu ? Puru s’¢ no simu
affaccendati... Pare ch’ellu appia ancu pigliatu a suprana nantu a tuttu quand’ellu si mette a
mughja. Simu ancu pronti & lampa ci in vittura per risponde ! Un heé vera chi omu si sente nudu
in Cristu tutta a ghjurnata quandu si scorda di u so telefonu in casa ? N, un ci ne scurdemu
mai... Mai ch’ella fussi ! E po, pensate appena quand’ellu iin passa micca ! Omu scimisce...
Sera forse per via di quessa chi piu nimu un colla in paese, a qualita di a nostra reta in Corsica
a cunniscimu be. Capite chi un si po sta una dumenicata senza manda un ‘texto’ impurtantissimu
a ’amichi o fighja I’ultimi puttachji nantu a Facebook.

Quant’elli so cambiati i raporti umani per via di stu telefonu. .. Un si tenerebbe mancu piti contu
di a persona ché n’avemu davanti a noi. Tenimu piu cari i nostri amichi Facebook ché i nostri
vicini ! Oramai ancu i giovani chi so a dunnighja in serata un puderianu fa nunda senza u so
telefonu, puru s’¢ a zitella ‘caccighjata’ si trova davanti a elli, sti cacati li mandanu un ‘texto’.
Oghje vene piu faciule u ‘sexto’ ché a parolla & 1’assaltu francu & chjaru ochju a ochju. E po
quandu una zitella belluccia vi piace ci vole a anda a vede s’ella hé nantu a Facebook (per
assicura si ch’ella esisti in veru ¢ ch’ella sia veramente be, in casu ch’ella sia goffa nantu a i
ritratti), prima d’anda a parla li... nantu a Facebook. Parenu fole ! Quant’ellu hé ghjuvatoghju
stu telefonu ! Pocu fa avemu ancu amparatu chi un coppiu di chinesi era prontu a vende a so
figliola 500 euro per cumpra si un iPhone !

Ma tu, o caru lettore, mi dicerai di no, ch’€ ti un si micca cusi... Allora scumettimu ? Chi faci
a matina a bon’ora quandu tu ti disceti, & a sera, nanzu di chjina ti ? Guardi u telefonu per un
manca micca I’ultima infurmazione chi puderia cambia u sensu di a to ghjurnata, o di a to
nuttata. Quand’omu deve aspetta qualcosa piu di 30 siconde, chi si face ? Si piglia u telefonu
chi hé sempre in stacca per guarda e nutizie nantu a Facebook e ghjuca una stonda a Candy
Crush. A i tempi d’oghje ogni siconda conta. D’altronde, Un ai micca I’impressione di passa di
pit tempu in i cabinetti ché prima ? He longa a lista d’attualita nantu a Twitter.

Un ai penseri quandu Un trovi micca u to Blackberry in a stacca diritta di u to jean ? O grazia a
Diu, era in a stacca di manca! Quandu u Galaxy S4 ghjunghje a 5% di batteria un ti vene
I’angoscia d’tin ave piti ché 5% di vita, ancu tii ? O chi penseru sta batteria ! E quand’ellu casca
in terra I’iPhone 5, cumu hé u batticore ?

Un ti ne fa, ghjé nurmale, campi in lu 2014.

jumattei@corsematin.com

1- Compréhension de I’écrit (10 points)

a- Chi hé u tema principali ? Ghjustificheti cu elementi llu scrittu.
b-  Di chi manera I’autori faci passa u so missaghju ? Ghustificheti ?

c- Spiegareti I’infrasata : « Un hé vera chi omu si sente nudu in Cristu tutta a ghjurnata
quandu si scorda di u so telefonu in casa ? ».

2- Expression, écrite (10 points)

Trattareti in corsu unu d'issi dui sughjetti

Sujet A

Cunteti una passata chi vi hé accaduta, in raportu cu u sughjettu. (Una quindicina di filari).

Sujet B

Seti d’accunsenti cu I’autori ? Ghjustificheti u vosciu paré ? (Una quindicina di filari).

